
ՈՐՈՇՈՒՄ
20 օգոստոսի 2014 թվականի (338Ա
ք.Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2014 ԹՎԱԿԱՆԻ ՄԱՅԻՍԻ 14-Ի (123Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 Հիմք ընդունելով «Էներգետիկայի մասին» Հայաստանի Հանրապետության օրենքի 30‑րդ հոդվածի 1-ին մասը, «Վարչարարության հիմքունքների և վարչական վարույթի մասին» Հայաստանի Հանրապետության օրենքի 61-րդ հոդվածի 1-ին մասը և Հայաստանի Հանրապետության հանրային ծառայությունները կարգավորող հանձնաժողովի 2013 թվականի նոյեմբերի 1-ի (374Ն որոշմամբ հաստատված կարգի (3 հավելվածի՝ երաշխիքների ներկայացման կարգի 8-րդ կետը¸ ինչպես նաև հաշվի առնելով «ԵՂԵԳՀԷԿ» սահմանափակ պատասխանատվությամբ ընկերության 2014 թվականի օգոստոսի 12-ի գրությունը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Երկարաձգել Հայաստանի Հանրապետության հանրային ծառայությունները կարգավորող հանձնաժողովի 2014 թվականի մայիսի 14-ի «ԵՂԵԳՀԷԿ» սահմանափակ պատասխանատվությամբ ընկերությանը «Եղեգ» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիա տրամադրելու մասին» (123Ա որոշմամբ «ԵՂԵԳՀԷԿ» սահմանափակ պատասխանատվությամբ ընկերությանը տրամադրված էլեկտրական էներգիայի (հզորության) արտադրության (0542 լիցենզիայով ամրագրված կառուցման ժամանակահատվածը՝ լիցենզիայի պայմանների 3-րդ կետի 1-ին ենթակետում «մինչև 2014 թվականի օգոստոսի 13-ը» բառերը փոխարինելով «մինչև 2014 թվականի նոյեմբերի 13-ը» բառերով.
2. «ԵՂԵԳՀԷԿ» սահմանափակ պատասխանատվությամբ ընկերությանը` (0542 լիցենզիայի պայմանները չկատարելու պատճառով «Եղեգ» փոքր հիդրոէլեկտրակայանի կառուցման ժամանակահատվածը երկարաձգելու համար, սույն որոշումն ուժի մեջ մտնելու պահից՝
1) մեկամսյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացված «Արդշինինվեստբանկ» փակ բաժնետիրական ընկերության 2014 թվականի հուլիսի 11-ի №652-6725 երաշխիքով երաշխավորված չորս միլիոն յոթ հարյուր հիսուն հազար դրամ գումարից երկու միլիոն երեք հարյուր յոթանասունհինգ հազար դրամը №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով.
2) քառասունհինգօրյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացնել չորս միլիոն յոթ հարյուր հիսուն հազար դրամ գումարի նոր երաշխիք` մինչև 2014 թվականի դեկտեմբերի 28-ը գործողության ժամկետով:
3. «ԵՂԵԳՀԷԿ» սահմանափակ պատասխանատվությամբ ընկերության (0542 լիցենզիայի պայմանների՝

1)  30-րդ կետը շարադրել հետևյալ խմբագրությամբ.
«30. Լիցենզավորված անձը պարտավոր է մինչև լիցենզիայով սահմանված կառուցման ժամանակահատվածի ավարտը Հանձնաժողով ներկայացնել փոքր հիդրոէլեկտրակայանի կառուցման ավարտը հավաստող՝ Հանձնաժողովի սահմանած կարգով պահանջվող փաստաթղթերը և շուկայի կանոններով սահմանված կարգով էլեկտրական էներգիայի (հզորության) վաճառքի մտադրության դեպքում՝ սակագնի սահմանման հայտ:»:

2) 32-րդ կետը շարադրել հետևյալ խմբագրությամբ.

«32. Լիցենզիայի 6-րդ կետում նշված հզորության մասնակի տեղադրման դեպքում Լիցենզավորված անձն իրավունք ունի Հանձնաժողով ներկայացնել այդ մասով փոքր հիդրոէլեկտրակայանի կառուցման ավարտը հավաստող՝ Հանձնաժողովի սահմանած կարգով պահանջվող փաստաթղթերը և շուկայի կանոններով սահմանված կարգով էլեկտրական էներգիայի (հզորության) վաճառքի մտադրության դեպքում՝ սակագնի սահմանման հայտ:»:

4. Սույն որոշումն ուժի մեջ է մտնում 2014 թվականի օգոստոսի 13-ից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 





Ռ. ՆԱԶԱՐՅԱՆ 
 ք. Երևան
 20 օգոստոսի 2014թ 
600.0338.20.08.14





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

